
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ষষ্ঠ পরিচ্ছেদ Ra)
মজুমদার, নন্দকিশোর বসু, কালীনাথ মুলী, ভৈরবচন্দ্র দত্ত, কালীনাথ মল্লিক, তারাচাঁদ চক্ৰবৰ্ত্তী প্রভৃতিই প্রধান।
ইহারা সকলেই বিদ্বান, সন্ত্রান্ত, ধনী, গণ্য মান্য, পূজনীয় ব্যক্তি --সকলেই দেশের ও সমাজের নেতা । সুতরাং রামমোহনের নব-ধৰ্ম্মের ভিত্তি খুব দৃঢ় হইল। তখন আনন্দে ও উৎসাহে মাতিয়া প্ৰথমে একটি ভাড়াটিয়া বাড়ীতে, পরে চীৎপুর রোডের উপর বাড়ী করিয়া রামমোহন ব্ৰাহ্ম-ধৰ্ম্মের উপাসনা-মন্দির স্থাপন করিলেন । উহাই “আদি ব্ৰাহ্মসমাজ !
রামমোহন রায় যখন রংপুরে ছিলেন, তখন ‘হরিহরানন্দ স্বামী’ নামে এক পরমজ্ঞানী সন্ন্যাসীর সহিত র্তাহার অত্যন্ত বন্ধুত্ব হইয়াছিল। তিনি আসিয়া সেই আদি ব্ৰাহ্মসমাজে যোগ দিলেন, এবং তঁাহার। ভ্ৰাতা পণ্ডিতশ্রেষ্ঠ “রামচন্দ্ৰ বিদ্যাবাগীশ” মহাশয়কে আনাইয়া ব্ৰাহ্ম-সমাজের আচাৰ্য্যের পদে নিযুক্ত করিলেন। এই বিদ্যাবাগীশ মহাশয়ই আদি ব্ৰাহ্মসমাজের সর্বপ্ৰথম আচাৰ্য্য ।
ইহা করিয়াই রামমোহন নিশ্চিন্ত রহিলেন না । যাহাতে দেশ হইতে প্ৰতিমাপূজা উঠিয়া যায়—সকলেই নবধৰ্ম্ম গ্ৰহণ করিয়া একমাত্র ঈশ্বরের আরাধনা করিতে চাহে-এই উদ্দেশ্যে সর্বদা চারিদিকে সভাসমিতি করিতে লাগিলেন, সঙ্গে সঙ্গে যাহাতে এ দেশের লোকের ইংরাজী শিখিবার সুবিধা হয়, চারিদিকে উত্তমরূপ শিক্ষা বিস্তার হয়, তাহার জন্যও প্ৰাণপণে চেষ্টা করিতে লাগিলেন। সাহেব সুবো সকলেই রামমোহনকে সম্মান করিতেন, তঁহার এই মহত্ত্ব এবং পরহিতব্ৰত দেখিয়া অনেকে আপনি ইচ্ছায় আসিয়া তাহার সঙ্গে যোগ দিলেন। সুবিখ্যাত ডেভিড হেয়ার সাহেব এই রকম একটি সভায়, বিনা নিমন্ত্রণে আসিয়া উপস্থিত হইয়াছিলেন। সেই হইতে রামমোহনের সঙ্গে তাহার অন্তরঙ্গ মিত্রত হইয়া গিয়াছিল।

		 এই পাতা শেষ সম্পাদিত হয়েছে ১৫:৩৩টার সময়, ২৫ মার্চ ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

